
	 ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	22.04.2023թ.

	
	N 1111/20884-23

	«Միջազգային պայմանագրերի մասին» օրենքի 5-րդ հոդվածի հիմքով՝ Հայաստանի Հանրապետության արտաքին գործերի նախարարությունը նպատակահարմար է գտնում՝  «Հայաստանի Հանրապետության կառավարության և Ամերիկայի Միացյալ Նահանգների կառավարության միջև իրենց մաքսային մարմինների միջև փոխադարձ օգնության վերաբերյալ» համաձայնագրի ստորագրումը: Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
Միաժամանակ ներկայացվում են համաձայնագրի նախագծի առնչությամբ հետևյալ դիտարկումները և առաջարկները.
- հստակեցնել նախաբանում հաջորդիվ նախադասությամբ ամրագրված միջազգային կոնվենցիաների շրջանակը՝ հաշվի առնելով այն միջազգային կոնվենցիաները, որոնք պարունակում են որոշակի ապրանքների նկատմամբ արգելքներ, սահմանափակումներ և հսկողության հատուկ միջոցներ,	
- 14-րդ հոդվածը (Ուժի մեջ մտնելը և գործողության դադարեցումը) համապատասխանեցնել «Միջազգային պայմանագրերի մասին» օրենքի 17-րդ հոդվածի՝ միջազգային պայմանագրերի ուժի մեջ մտնելու վերաբերյալ դրույթին, 
- 14-րդ հոդվածի 2-րդ կետի հայերեն և անգլերեն տարբերակներում լրացնել Սույն Համաձայնագիրը կնքվում է անորոշ ժամկետով: և This Agreement is concluded for an indefinite period of time.նախադասությունը,	
- 14-րդ հոդվածի 3-րդ կետը հայերեն և անգլերեն տարբերակներում շարադրել հետևյալ խմբագրությամբ՝ Կողմերից յուրաքանչյուրի նախաձեռնությամբ և փոխադարձ համաձայնությամբ սույն Համաձայնագրում կարող են կատարվել փոփոխություններ և լրացումներ, որոնք կձևակերպվեն առանձին արձանագրություններով: Նշված արձանագրություններն ուժի մեջ են մտնում սույն Համաձայնագրի ուժի մեջ մտնելու համար նախատեսված կարգով և համարվում են դրա անբաժանելի մասը: և By the initiative of either of the Parties and by mutual consent can be made amendments and supplements to this Agreement, which shall be drawn up by separate Protocols. These Protocols shall enter into force in accordance with the procedures provided for entering into force of this Agreement and shall be the integral part of it. 	
	· Նախագծի 14-րդ հոդվածի 1-ին մասին առնչվող առաջարկությունն ընդունվել է, կատարվել է համապատասխան փոփոխություն։ 
· Նախագծի 14-րդ հոդվածի 2-րդ և 3-րդ մասերին առնչվող առաջարկություններն ընդունվել են ի գիտություն։ Դրանք քննարկվել են ամերիկյան կողմի հետ և դրանց ընդունումը նպատակահարմար չի համարվել։ 

	 

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	26.04.2023թ.

	
	N /14.2/20638-2023

	«Հայաստանի Հանրապետության կառավարության և Ամերիկայի Միացյալ Նահանգների կառավարության միջև իրենց մաքսային մարմինների միջև փոխադարձ օգնության վերաբերյալ» համաձայնագրի նախագիծը թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմեր:
Մասնավորապես՝ Նախագծի 14-րդ հոդվածի 1-ին մասով նախատեսվում է, որ սույն համաձայնագիրն ուժի մեջ է մտնում երկու Կողմերի կողմից այն ստորագրելու պահից, իսկ 2-րդ նախադասությամբ սահմանվում է, որ սույն համաձայնագիրը ժամանակավորապես կիրառվում է երկու Կողմերի կողմից այն ստորագրելու պահից: Նման խմբագրությամբ թողնելու դեպքում նշված դրույթները կհակասեն «Միջազգային պայմանագրերի մասին» օրենքի 17-րդ հոդվածին, որի համաձայն՝ Հայաստանի Հանրապետության միջազգային պայմանագիրն ուժի մեջ է մտնում և կիրառվում սույն օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից։
Նախագծի 14-րդ հոդվածի 3-րդ մասն առաջարկում ենք շարադրել՝ հետևյալ խմբագրությամբ.
«Սույն համաձայնագրում ցանկացած ժամանակ կարող են կատարվել փոփոխություններ, որոնք կկազմեն դրա անբաժանելի մասը, կձևակերպվեն առանձին արձանագրություններով և ուժի մեջ կմտնեն սույն համաձայնագրի ուժի մեջ մտնելու համար սահմանված կարգով:»
Միաժամանակ գտնում ենք, որ Նախագծի 4-րդ և 5-րդ հոդվածները նախատեսում են Կողմերի մաքսային մարմինների միջև տեղեկությունների փոխանակում, ուստի Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին և 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում ևս Նախագիծը ենթակա կլինի վավերացման:


	·  Նախագծի 14-րդ հոդվածի 1-ին մասին առնչվող առաջարկությունն ընդունվել է, կատարվել է համապատասխան փոփոխություն։ 
· Նախագծի 14-րդ հոդվածի 3-րդ մասին առնչվող առաջարկությունը ընդունվել է ի գիտություն։ Առաջարկը քննարկվել է ամերիկյան կողմի հետ և դրա ընդունումը նպատակահարմար չի համարվել։ 

	 

	ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	12.05.2023թ.

	
	N 01/5-2/9169-2023

	«Հայաստանի Հանրապետության կառավարության և Ամերիկայի Միացյալ Նահանգների կառավարության միջև իրենց մաքսային մարմինների միջև փոխադարձ օգնության վերաբերյալ» համաձայնագրի նախագծի 11-րդ հոդվածի 1-ին և 2-րդ կետերով սահմանվում է հետևյալը.
1. Հարցումն ստացող Կողմը սովորաբար վճարում է հարցումը կատարելու հետ կապված բոլոր ծախսերի դիմաց՝ բացառությամբ փորձագետների և վկաների, ինչպես նաև գրավոր և բանավոր թարգմանության ու սղագրության հետ կապված ծախսերի, որոնք վճարում է Հարցում ներկայացնող կողմը։
2. Եթե հարցումը կատարելու ընթացքում ակնհայտ է դառնում, որ հարցման կատարումն ավարտելու համար պահանջվում են չնախատեսված ծախսեր, ապա մաքսային մարմինները խորհրդակցում են՝ որոշելու համար այն ժամկետներն ու պայմանները, որոնց համաձայն կարող է շարունակվել հարցման կատարումը։
Վերոնշյալ դրույթների ընդունումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության, որը գնահատել հնարավոր չէ` ելնելով ծախսերի վերաբերյալ ելակետային տվյալների բացակայությունից:
	 Ընդունվել է ի գիտություն
	 

	ՀՀ ՊԵՏԱԿԱՆ ԳՈՒՅՔԻ
ԿԱՌԱՎԱՐՄԱՆ ԿՈՄԻՏԵ
	14.04.2023թ․

	
	N 01/12.6/2900-2023

	«Հայաստանի Հանրապետության կառավարության և Ամերիկայի Միացյալ Նահանգների կառավարության միջև նրանց մաքսային մարմինների փոխադարձ օգնության վերաբերյալ» համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	 Ընդունվել է ի գիտություն
	 

	ՀՀ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	04.05.2023թ․

	
	N 01/7990-2023

	ՀՀ էկոնոմիկայի նախարարությունն իր իրավասությունների շրջանակում «Հայաստանի Հանրապետության կառավարության և Ամերիկայի Միացյալ Նահանգների կառավարության միջև իրենց մաքսային մարմինների միջև փոխադարձ օգնության վերաբերյալ» համաձայնագրի նախագծի վերաբերյալ դիտողություններ և առաջարկություններ չունի։
	 Ընդունվել է ի գիտություն
	 



